
SAN GWANN IL-BATTISTA U L-MUTA TA’ ALLA

Soc¢jeta mbikkma

Ahna influwenzati hafna mill-immagni illi jipprezentawlna l-istampi tar-realta, imma
jekk inkunu ftit responsabbli rridu nghidu li l-immagni li jipprezentawlna ma
jirriflettux ir-realta u huma immagni li jgarrqu. Qeghdin nghixu f’epoka fejn il-kelma
mhix dejjem wahda li tirrifletti r-realta, u allura hija kelma qarrieqa. U ahjar ma
jkollna xejn immagni u tpacpi¢, halli nigu ftit f’sensina fuq xi jfisser in-nuqqas tal-
kelma u ta’ dak il-lehen li ghandu jaghtina direzzjoni fil-hajja, u li int u jien nistghu
nserrhu rasna fuqu.

Kieku dalghodu kelli naghmlilkom domanda u nghidilkom: “Ghiduli ftit fug min
toqoghdu intom f’pajjizna”, liema tkun dik l-istituzzjoni u liema dik il-persuna jew
dak il-grupp ta’ persuni illi lilkom jaghtukom serhan il-mohh? Jiena nhoss illi ahna
bhala nazzjon negsin minn lehen, biex ma nghidx ukoll li ahna ged inbatu minn certu
mutizmu. Ahna ghandna socjeta mbikkma, biex nuza l-kelma li semma 1-Vangelu
dalghodu. Imbikkma jigifieri Isienna huwa mwahhal, jew, jekk mhux imwahhal, qed
ipacpac fil-vojt u mhux juri fejn hija r-realta. Naghtikom zewg ezempji.

Is-so¢jeta ged tipproponilna certi stili ta’ hajja tal-familja. Jien konvint li I-
maggoranza jafu li dak li gqed tipproponi s-socjeta mhux korrett u mhux l-ahjar. Min
hawn f’pajjizna li ged jiddenunzja messaggi bhal dawn? Minn min tistennew li
jghidilkom il-verita dwar x’inhi 1-koabitazzjoni u l-effetti taghha, jekk fostna hawn
kurrent li ged jiddefendi 1-koabitazzjoni?

Ahna qed nigu pprezentati bi stampa, immagni u diskorsi li jizgurawna mill-
pozizzjoni ekonomika u finanzjarja, qisu ghandna certezzi li “ara tilghab maghhom” u
li ged nimxu fuq ir-rubini! Imma din hija tassew il-verita, jew anki f’din il-haga
hemm mutizmu u ma nitkellmux, jew inkella jekk nitkellmu nippruvaw nibdlu I-
istampa u nuzaw kliem sabih biex inhallu lil haddiehor fl-ghama? Min isegwi x’inhu
ghaddej barra minn pajjizna jaf x’qed nghid, u kemm ic-certezza ekonomika u
finanzjarja mhi certezza xejn!

Din il-muta dahlet ukoll fil-familji taghna. Ippermettuli nghid dan, ghax jien nara li
certi genituri jew tilfu Isienhom jew wehlilhom mas-saqaf ta’ halghom. Fejn hija 1-
kelma li biha nedukaw lil uliedna u nikkoreguhom? Meta nghid l-ulied m’iniex
nifhem biss dawk li ghadhom zghar. Jista’ jkollok l-eta tieghek, imma jekk int
missier u omm inti ghandek ir-responsabbilta ta’ missier u ta’ omm. Jien wisq nibza’
li hakmitna l-muta, ghax meta nara n-nuqgqas ta’ dicenza u l-istil ta’ hajja ta’ wliedna
jiena ninkwieta.

Dawk li huma f’responsabbilta u li suppost jafu u jitkellmu, ghaliex mhux ged
jitkellmu? Forsi mhumiex jaghtu direzzjoni lic-cittadin ghaliex ma jafux jew ghax
waqghu fil-muta? Forsi ghax nibzghu mill-verita jew ghaliex nisthu nitkellmu fuq
certi valuri, li ma jsejhulniex retrogradi? Forsi jista’ jkun ukoll li hemm dik li



jsejhulha l-omerta, u allura tkun taf 1-affarijiet u ma tghidhomx ghax ma jagbillekx li
tghidhom? Hemm hafna ragunijiet ghax min suppost jitkellem ma jitkellimx, fosthom
ghax ma jagbillux jew ghax hemm x’jitlef.

Jekk il-Knisja tiskot

Jiena rrid nittama li 1-Knisja mhix f’din il-kategorija. Il-Knisja ghandha l-missjoni li
tippronunzja u tghid is-sewwa, u dan taghmlu sew jekk tidher rasha marbuta u sew
jekk tidher Knisja tal-imghoddi. Il-Knisja fedelta wahda ghandha, u din hija 1-fedelta
lejn il-Kelma u lejn Kristu. Irrid jien nittama li din hija 1-Knisja, ghax mhux kollox
huwa ward u Zahar!

Ghall-poplu ta’ Alla u ghall-poplu Lhudi l-ikbar kastig tafu x’kien? Kien dak illi Alla
jaga’ fil-muta u ma jibgax jitkellem. L-ikbar kastig kien li Alla jsikket il-profeta u
jghidlu “Titkellimx f’ismi”, jimponilu l-muta. Ezempju ta’ dan huwa l-profeta
Ezekjel, li meta nagraw il-ktieb tieghu nindunaw b’dan car u tond. Alla jghidlu: “Dan
il-poplu huwa tant rasu iebsa li jiena nimponilek illi ma titkellimx u li lsienek jehel
mas-saqaf ta’ halgek”. Dan ma kienx kastig zghir, tant illi I-poplu ta’ Alla sab ruhu
fl-ezilju tal-Babilonja, ’il boghod minn art twelidu. Mela s-skiet ta’ Alla jew tal-
profeta jista’ jwassal biex il-poplu jgarrab l-ezilju u jitbieghed minn art twelidu.
Tghid qeghdin nghixu f’dan iz-Zmien fejn Alla ra li ahna poplu ta’ ras iebsa u allura
siket? Jekk ahna tassew nemmnu li Alla ghadu jitkellem u ghadu jkellem lill-kuxjenzi
taghna, irridu naraw jekk il-kuxjenzi taghna humiex jitkellmu tassew kif ikellimhom
Alla.

Alla ghadu jitkellem bil-profeti tieghu

Tghid qeghdin fi Zmien meta Alla jsikket lill-profeti tieghu bhalma sikket lil Ezekjel u
qallu: “Jiena nbikkmek”? Tghid ahna mexjin lejn xi forma ta’ ezilju? Ma nahsibx, u
dan nghidu fid-dawl tal-festa sabiha li ged ni¢¢elebraw dalghodu — il-festa ta’ San
Gwann il-Battista — ghaliex mat-twelid ta’ San Gwann inkiser is-skiet ta’ Alla u Alla
rega’ kellem lill-poplu tieghu. Mat-twelid ta’ San Gwann il-Battista regghet giet
stabbilita 1-komunikazzjoni bejn Alla u l-poplu tieghu, tant illi f’San Gwann I-
Ghammiedi ahna naraw dak il-lehen li gie biex jipprepara t-triq. It-triq ghal min?
Ghall-Kelma, ghall-ferh, ghal Kristu li huwa t-triq, il-verita u 1-hajja.

Mat-twelid ta’ Gwanni 1-Battista ahna ghandna mhux profeta, imma “iktar minn
profeta”, jghid Kristu ghal San Gwann. Iva, San Gwann huwa dak illi jikser is-skiet
ta’ Alla u b’kelma gawwija jhabbar il-verita, u b’determinazzjoni huwa jindika t-triq,
anki jekk dak li kien ged jghid kien f’kuntrast ma’ dak li kienu ged jghixu n-nies ta’
zmienu. Filfatt fil-ftit taghrif li ghandna fil-Vangelu dwar Gwanni 1-Battista nara li
Gwanni ma joqghodx jomghod il-kelma: “Xi hrigtu taraw? Xi qasba tixxejjer mar-
rih?” — bhal hafna nies li ghandna fi Zminijietna, nzid nghid jien — “jew hrigtu taraw
il-profeta? Dak il-lehen li gie biex jiddritta t-toroq mghawgin, biex jerga’ jhabbeb il-
bniedem ma’ Alla u biex juri s-sewwa?”.

Il-profeta ma jibzax jghid il-verita

San Gwann il-Battista, il-profeta li heles mill-muta, ma joqghodx jomghod il-kliem u
lin-nies ta’ zmienu jsejhilhom “nisel il-lifghat”. Ghaliex jghidilhom li huma nisel il-
lifghat u li huma frott tal-gidba? Intom tiftakru li I-lifgha fir-rakkont tal-holgien hija
s-serp li dahak b’Adam u b’ Eva: beghidhom u qataghhom minn Alla. San Gwann il-
Battista lill-gens ta’ Zzmienu — u jien nghid anki lill-gens taghna — jghidlu: “Oqoghdu



attenti, ghax intom nisel il-gidba, forsi mhux tant taghkom, imma I-gidba ta’ nofs
verita gieghda fostkom u dik ma tistax taghtikom certezza u direzzjoni ’1 quddiem™.

Huwa f’dan il-kuntest li jiena nixtiegkom tikkontemplaw lil San Gwann il-Battista,
jigifieri bhala dak li I-Knisja Bizantina fl-innu tal-monaka Casolini (fid-disa’ seklu)
issejjahlu u tghidlu: “Int kissirt il-muta ta’ Alla”. Aghmlu kuragg, ghaliex bil-migja
ta’ Gwanni l-Battista giet inawgurata l-era ta’ Kristu, I-ghalliem per eccellenza, il-
predikatur tal-veritd, l-evangelizzatur tas-sewwa. U min ihobb lil Gwanni 1-Battista
ma jistax ma jhobbx ukoll lil Kristu. Min jilga’ lil Gwanni 1-Battista, li huwa l-lehen,
ma jistax jibga’ ’1 boghod mill-kelma li ddawwal kull aspett tal-hajja.

Gwanni kien xhud tal-veritd. Huwa kien il-lehen tal-verita, u ghal dan kellu jhallas il-
prezz ta’ profeta, ghax quddiem Erodi ma bezax u ma kellux dik l-omerta li
semmejtilkom fil-bidu. Lil Erodi ma bezax jghidlu: “Erodi, dik il-mara 1li ghandek
mieghek mhix tieghek”. Mhux bhalna. Ahna mhux biss ma nitkellmux, imma ahna
nbierku; u naf x’qed nghidilkom. Tigi omm tghidlek: “X’ser naghmel ladarba t-tifel
jew it-tifla jrid idahhal 1-gharus jew 1-gharusa?”. Nifhem li tkun f’sitwazzjoni difficli,
imma ma nifhimx il-konfuzjoni tal-mohh, ghax il-veritd hemm gieghda. Gwanni ma
gaghadx jghid: “Imma jien x’sa naghmel u s’sa nghid lil Erodi? X’sa jaghmilli?
Jista’ jaqtaghli 1-privileggi jew l-ghajnuniet li jaghtini”. Ghal Gwanni kien hemm biss
is-sewwa u l-verita.

Erodi pprova jerga’ jwagga’ mhux biss lil Gwanni, imma lill-poplu Lhudi fil-muta,
tant illi jaqtaghlu rasu, jaqtaghlu Isienu. Erodi ma kienx jaf b’dak li qrajna fil-vangelu
tal-lum. Qrajna li Zakkarija mat-thabbira tal-anglu ma emminx li martu Elizabetta
kienet sa taghtih iben u waqga’ fil-muta, imma mat-twelid tal-Battista lsienu nhall,
rega’ irkupra l-kelma u rega’ beda jitkellem man-nies u jfahhar lil Alla. Mat-twelid
ta’ San Gwann il-Battista tigi meghluba wkoll il-muta ta’ Zakkarija, u allura tintemm
ukoll il-muta taghna. Mela ahna mhux biss ghandna f’San Gwann lil dak illi jkisser
is-skiet ta’ Alla, imma ghandna wkoll il-Prekursur li jkisser is-skiet taghna.

Dmir tal-Knisja li taghti direzzjoni

Jien nibza’ li ghad irridu naghtu kont lil Alla tas-skiet taghna, tal-indifferenza taghna,
tal-passivita taghna, ghax meta nir¢ievu din l-ahbar, bhalma rceviha Zakkarija, ahna
wkoll nippartecipaw mill-missjoni profetika ta’ Kristu, ahna wkoll ghandna fuq
spallejna din ir-responsabbilta li nkissru 1-muta taghna u nitkellmu. Hemm dak l-innu
sabih ta’ Zakkarija, il-Benedictus, fejn fost hwejjeg ohra jghid li San Gwann ghad
iregga’ ghall-ghaqal tal-gusti lill-poplu ta’ Alla. Jiena nhoss li 1-Knisja taghna,
jigifieri ahna, ghandna fuq spallejna dan il-piz. Ahna rridu nghinu lill-ohrajn jersqu
jirkupraw 1-ghagqal tal-gusti, halli d-decizjonijiet li ahna naghmlu jkunu decizjonijiet li
jaghmlu sens u jkunu jirrrispettaw is-sewwa, u jkunu decizjonijiet skond il-qalb ta’
Alla.

Dawn huma l-awguri tieghi f’din il-festa, ghalikom, komunita parrokkjali tax-
Xewkija, imma, kif soltu nghidu, ghall-Knisja kollha taghna. Jalla ahna lkoll inkunu
iktar konxji li ahna vittmi ta’ ¢ertu mutizmu li ahna ghandna madwarna, imma
naghmlu l-qalb ghaliex bit-twelid ta’ Gwanni 1-Battista u bil-migja ta’ Gesli Kristu
mhux biss tkisser is-skiet ta’ Alla — u llum Alla ghadu jitkellem permezz ta’ Gesu
Kristu u tal-Knisja tieghu — imma tkisser ukoll is-skiet taghna. M’hemm l-ebda motiv
li jista’ jzommna siekta jew muti: la n-nuqqgas ta’ gharfien jew il-misthija, lanqas il-



biza’ jew is-sens ta’ inferjorita ma jistghu jzommuna milli nitkellmu s-sewwa kif
ghamel San Gwann il-Battista.



